
70

s.

de queste a se desperdesse, u nu lascia furse ê nuvanteneuve pe i munti e u nu va a sercâ quella che s’è persu?

13 E se succede cu a treuve, in veitæ ve diggu cu
se rallegra ciü de questa che dê nuvanteneuve che nu
se sun perse.

14 Cusci nun è a vuentæ de vostru Puæ cu l’è in
sê, che se perde ün sulu de questi piccin.

15 Che se to fræ u l’avià cummissu quarche mancansa cuntru de ti, và e curezilu fra ti e lê sulu. Se u te sente ti hæ guadagnòu to fræ.

16 Se poi u nu te sente, piggia cun ti aucun ünha о
due persunhe, perchè ogni parolla a segge cunfermâ per
bucca de duì o de treì testimonii.

17 Che se u nu i vurrià sentî, fallu saveì â geхa; e
se u nu sente mancu a gexa, u segge per ti cumme ün
paganu e ün pübblicanu.

18 In veitæ ve diggu che tüttu quellu che lighieì in
scia tæra u sâ ligòu anche in sê, e tüttu quellu che
dislighieì[sic] in scia tæra u sâ desligòu anche in sê.

19 E ve diggu de neuvu che se duì de vuiâtri s’accurdiàn in scia tæra a dumandâ qualunque cosa, a ghe
sâ cuncessa da u mæ Puæ cu l’è in sê.

20 Perchè duve sun due o træ persunhe radünæ in
mæ numme, là mi sun in mezu de lu.

